
STJÓRNARFUNDUR FORELDRAFÉLAGS FLATASKÓLA  

Annar fundur vetrarins var haldinn 19.10.2022 kl. 18:00 og fór hann með rafrænum hætti.  

MÆTING: Fríða Bogadóttir, H. Hanna Friðriksdóttir, Harpa Þorsteinsdóttir, Lydía Þrastardóttir, Rakel 

Svansdóttir, Sólveig Auður Bergmann og Guðrún Yrsa Richter sem jafnframt ritar fundargerð. 

 

DAGSKRÁ:  

1. Fundur með fulltrúum bæjarins vegna viðhalds og myglu í Flataskóla 

Hanna fór yfir fund sem hún, Guðrún Yrsa Richter, Rakel Svansdóttir og Anna Leoniak áttu fyrir hönd 

foreldrafélagsins með Almari Guðmundssyni bæjarstjóra, Guðbjörgu Brá Gísladóttur deildarstjóra 

umhverfis og framkvæmdasviðs og Eiríki Birni Björgvinssyni sviðsstjóri fræðslu- og menningarsviðs. 

Á fundinum var farið yfir áhyggjur af viðhaldi, viðgerðum og myglu í skólanum. Foreldrar lýstu yfir 

áhyggjum af því hvernig staðið hafði verið að þeim framkvæmdum sem farið var í sl. vetur s.s. lokun á 

rýmum og að tauefni hafi verið sett aftur inn í stofur að loknum viðgerðum. Lýst var yfir vonbrigðum 

með viðbrögð bæjarins eftir að mygla greindist aftur eftir að framkvæmdum lauk og að beðið hafi verið 

fram í október með frekari sýnatökur. Einnig voru viðraðar áhyggjur af því að ekki væri búið að innsigla 

gömlu smíðastofuna þrátt fyrir að þar hafi greinst mygla og verið væri að vinna í þeirri stofu á skólatíma. 

Að lokum var óskað eftir bættri upplýsingagjöf til foreldra og bent á að foreldrar hafi verið meinaður 

aðgangur að skýrslu sem unnin hafi verið þegar upp hafi komið mygla. Á fundinum kom fram ánægja 

og traust fulltrúa foreldrafélagsins með störf skólastjóra og samstarfsvilja hans í þessum málum.   

Tekið var nokkuð vel í ábendingar foreldra og talað um að bæta mætti upplýsingarflæði frá bænum. 

Hugðust jafnframt skoða frekar verklag varðandi framkvæmdir í skólanum. 

 

2. Grunur um frekari myglu í kerfisveggjum  

Fundarmenn voru upplýstir um að eftir að kerfisveggir á milli þeirra stofa sem mældist mygla í síðasta 

vetur og gangsins hafi verið opnaðir að hluta sl. mánudag hafi vaknað grunsemdir um að mygla kunni 

enn að vera til staðar í kerfisveggjum. Sendur var póstur á skólastjóra og aðila bæjarins á þriðjudag þar 

sem þrýst var á að láta stafsfólk og nemendur njóta vafans og stofurnar yrðu rýmdar þar til niðurstöður 

frekari skoðunar liggi fyrir. Að lágmarki væri nauðsynlegt að foreldrar yrðu upplýstir um stöðuna til 

þess að geta brugðist við eftir atvikum. Stjórn foreldrafélagsins mun í framhaldinu halda áfram að 

fylgjast með framvindu málsins í góðu samstarfi við skólastjórnendur.  

 

Fundi slitið 18:40 

 

 

 

 

 


